Урок пазакласнага чытання по творах М. Чарняўскага 
ў выглядзе літаратурнай гасцёўні 
( ІІІ-ІV клас)
Эпіграф: “ То “Бярозка”, то “Вясёлка”-  ён штодня пры гэтым, 

                       шчыраваў нібыта пчолка і расціў паэтаў…”  А.Зэкаў
Задачы: 
· паглыбіць веды вучняў пра тэматычную і жанравую разнастайнасць твораў М. Чарняўскага;

· працягваць працу па фарміраванні станоўчай матывацыі да чытання, пашырэнні чытацкага вопыту вучняў;

· удасканальваць уменні самастойнай працы з кнігай;

· развіваць пазнавальны інтарэс, маўленне, увагу, памяць, мысленне, творчыя здольнасці;

· выхоўваць павагу да роднай мовы, любоў да роднага краю, пачуццё нацыянальнага гонару.

Абсталяванне: мультымедыйная прэзентацыя,выхад у інтэрнэт, выстава кніг М. Чарняўскага, партрэт пісьменніка,  малюнкі дзяцей да прачытаных твораў, рэкамендацыйны спіс твораў М.Чарняўскага (згодна праграграмных патрабаванняў), індывідуальныя раздаткі твораў пісьменніка, мелодыя для фонавага суправаджэння, каляровыя алоўкі.
(Вучні прыходзяць на ўрок з загадзя падрыхтаванымі творамі М. Чарняўскага).
Ход урока
 Арганізацыйны момант.

…Кожны дзень, як згаснуць зоры,

Рупна сонейка ўстае –

І ласкава,

І бадзера

Нам па промню раздае…

М.Чарняўскі
Настаўнік чытае ўрывак з верша “Колькі ў сонейка сяброў!”, вешае сонейка з промнямі  і карту Беларусі на дошку.

Настаўнік. Кожны чалавек любіць тое месца, дзе ён нарадзіўся. Яму прыема бачыць родныя мясціны, цікава ведаць мінулае сваёй зямлі. Яму важна, што адбывалася тут раней, якія знакамітыя жылі людзі, чым займаліся і якія дасягненні мелі. А у Год малой радзімы гэта і актуальна. 

 Пастаноўка мэты ўрока.
Сёння мы пазнаёмімся з жыццём і творчасцю беларускага паэта  Міколы Чарняўскага. Хочацца адзначыць, што гэта наш зямляк, бо нарадзіўся на Гомельшчыне, у суседнім ад нас раёне – Буда-Кашалёўскім. Мікола Мікалаевіч  нарадзіўся 16 студзеня 1943 года ў вёсцы Буда-Люшаўская ў  звычайная сялянскай сям’і. Скончыў філалагічны факультэт Беларускага дзяржаўнага ўніверсітэта. Працаваў рэдактарам замежнага вяшчання на Беларускім радыё. Аўтар звыш паўсотні кніг для дзяцей. Ён узнагароджаны медалём Францыска Скарыны. У гэтым годзе Мікалай Мікалаевіч адзначыў свой юбілей – яму споўнілася 75 гадоў. 
Пісьменнік вельмі хацеў і хоча, каб усе жыхары Беларусі маглі ўбачыць і адчуць,на якой прыгожай зямлі выпала шчасце яму нарадзіцца, а нам з вамі  жыць. Стаўшы паэтам, ён напісаў выдатныя творы пра сваю малую Радзіму - прыроду Гомельскай вобласці: нашы лясы, лугі, рэкі, азеры. Усё тое, што робіць чалавека па-сапраўднаму шчаслівым.
СУСТРЭЧА З ПІСЬМЕННІКАМ (віртуальная)

(Настаўнік прапануе паглядзець відэаролік, дзе М.Чарняўскі чытае верш пра родны край у тэлеперадачы “Дыяблог”)
https://www.youtube.com/watch?time_continue=46&v=YPufgD5gM7s
Настаўнік. Мікола Чарняўскі - знакавае імя ў беларускай дзіцячай літаратуры. А яшчэ і сапраўдны педагог для некалькіх пакаленняў паэтаў. За гады працы ў часопісах ён дапамог многім юным талентам знайсці сябе, вызначыць сваё ўласнае месца ў творчым свеце.  Вось што пра яго казаў Анатоль Зэкаў, яго зямляк і вучань: (эпіграф запісаны на дошцы).
Настаўнік. На радзіме пісьменнік удастоены пачэснага звання “Ганаровы грамадзянін Буда-Кашалёўскага раёна”. Творы пісьменніка перакладаліся на многія замежныя мовы, пакладзены на музыку, уключаны ў школьныя падручнікі і дапаможнікі па беларускай літаратуры для настаўнікаў і вучняў. 
Пісаць вершы Мікола Чарняўскі пачаў яшчэ школьнікам. Першы верш “Васілёк” надрукаваны ў 1958 годзе ў газеце “Піянер Беларусі”, цяпер “Раніца”, калі паэту было 15 гадоў. Усяго восем радочкаў, паслухайце. (Чытанне настаўнікам)
Васілек

Пасяліўся ён ў збожжы
І віднеецца здалек

Такі сіненькі, прыгожы –

Беларускі васілёк.

Пад праменнем жыта спее,

Долу гнуцца каласкі.

Васілёк між іх сінее, 

Як нябесны той блакіт.

Настаўнік. Пазней выйшаў яшчэ адзін верш пра “Васілек”.
(кожны вучань атрымлівае тэкст-раздатку, чытае верш загадзя падрыхтаваная вучаніца, паглядзець і праслухаць можна, перайшоўшы па спасылцы)
 https://www.youtube.com/watch?v=p9IjH8OTmuU
Настаўнік. Ці спадабаўся вам верш? Каму адрасуюцца пытанні ў гэтым вершы? Хто на іх адказвае?
ЧЫТАННЕ ПА РОЛЯХ
Вучань першы.

З ім, як жытам бег улетку,

Зноў сустрэўся на палетку.

Вучань другі.

Васілёк, краса палёў,

Ты чаму сінюткі гэткі?

Вучань трэці.

Бо, як ты, мой дружа,

З хлебам – 

Я сябрую

З родным небам.

Вучань чацвёрты.

А чаму расцеш ты ў жыце?

Вучань трэці.
Люба побач з жытам

Жыць мне:

Жыта ўвечары і ўранку

Мне спявае калыханку.

Вучань пяты

А чаму расцеш ля сцежкі?

Вучань трэці.

Каб табе дарыць усмешкі.

Вучань шосты.
А чаму, дружбак блакітны,

Ты пушыста-аксамітны?

Вучань трэці.

Бо я мыюся старанна

Срэбрам ранішняй расы,

Бо расчэсваюць шторання

Ветрык,

Сонца,

Каласы.

Настаўнік. Якія пачуцці выклікаў у вас верш? У якіх радках аўтар выказвае любоў да прыроды, да роднага краю? Што вы ведаеце пра васількі? 
Васількі маюць і другую беларускую назву – валошкі. Налічваецца каля 550 разнавіднасцяў. У народай медыцыне выкарыстаўваецца настой з кветак ад прастудных захворванняў. Людзі збіраюць  з іх букеты і плятуць вянкі. А яшчэ васілек – гэта расліна-кветка, якая лічыцца сімвалам Беларусі. А якая жывёла лічыцца сімвалам краіны? Так, гэта зубр, і ў Міколы Чарняўскага ёсць верш “Каго баіцца зубр?” Калі вам цікава “каго баіцца”, то гэты верш вы прачытаеце дома самастойна (вучні атрымліваюць раздатку).
“ХВІЛІНКА  АДПАЧЫНКУ”
Гучыць песня “Полечка “Трасуха”. Класу прапануецца паўтарыць рухі за загадзя падрыхтаванымі вучнямі.
Настаўнік звяртае ўвагу,  што аўтарам слоў  з’яўляецца  М. Чарняўскі, а музыка А.Пыталева.

Ой вы, госці дарагія,

Падзівіцеся на нас:

Слаўнай полечкай “Трасухай”

Павітаць мы рады вас.
Беларускія дзяўчаткі

Самыя чароўныя:

Косы – спелая пшаніца,

Вочы – сінь азерная.

Нашы хлопцы- беларусы

Спрытныя і смелыя,

Да работы кожны здатны,

Рукі ў іх умелыя.

Зазірае сонца ў вокны,

Ласкава ўсміхаецца:

І яму “Трасуха” наша

Вельмі падабаецца.

Настаўнік: Лепшыя паэтычныя творы М. Чарняўскага ўвайшлі ў хрэстаматыю беларускай дзіцячай літаратуры. Многія яго вершы пакладзены на музыку.
РАБОТА З КНІЖНАЙ ВЫСТАВАЙ (рубрыка “Рэклама”).

Настаўнік. Героі многіх кніг пісьменніка ўзяты з жыцця. З усмешкай расказвае аўтар на старонках зборнікаў пра кур’ёзныя здарэнні, што адбываліся з яго ўнукамі-фантазёрамі Мікіткам і Ангелінкай. Ліст пісьменніка да сваіх маленькіх чытачоў.
Прывітанне, мае маленькія чытачы!

...Спадзяюся, вы палюбіце  і пасябруеце з Мікіткам і Ангелінкай —з героямі гэтых нявыдуманых гісторый. Палюбіце за іх кемлівасць і цікаўнасць, наіўна-хітраватую непасрэднасць, вясёлы характар і сур’ёзнасць да ўсяго, што адбываецца з імі ў дзівосна-казачнай краіне пад назваю Дзяцінства.

Яшчэ я спадзяюся, што знаёмства з вашымі равеснікамі Мікіткам

і Ангелінкай, магчыма, дапаможа вам, мае маленькія сябры, хутчэй адшукаць сваю сцяжынку ў чароўны і таямнічысвет роднага слова, глыбей пранікнуцца пачуццём любові да нашай мілай Беларусі — да той зямлі, на якой выпала шчасце убачыць блакітнае неба над сабой, адчуць клопат, матуліных рук, самых блізкіх для вас людзей.

                                                                                                                                                            М.Чарняўскі


У зборнік “Колькі ў сонейка сяброў!” (дэманстрацыя) увайшло шмат апавяданняў-гумарынак, якія з задавальненем чытаюць вучні і робяць інсцэніроўкі.
ІНСЦЭНІРОЎКА “ Не лезе… Ножка” (дадатак)
(Выходзяць аўтар, бабуля і хлопчык у дзіцячым адзенні).
Што развесяліла вас? Чаму аўтар так назваў свой твор?
Настаўнік. Сярод герояў твораў Міколы Чарняўскага шмат хлопчыкаў і дзяўчынак. Лепшымі іх якасцямі аўтар ганарыцца, а некаторыя недахопы выклікаюць у паэта смех.
ЗНАЁМСТВА З ВЕРШАМ “Урок ветлівасці”  (згодна спіса пазакласнага чытання)
Уpoк вeтлiвacцi 

Дзяўчынaк xлoпцы 

Нe чaпaюць, 

Зa кocы нaвaт 
Нe cкyбнyць. 

Пaпpocяць кнiжкy – 

І чaкaюць, 

Пaкyль iм кнiжкy 

Пaдaдyць. 
Як iмянiннiцы, 

Дзяўчынкi,

 Ажнo цвiтyць: 

Пpыeмнa iм – 

Нaш клacны cтapacтa 

Нaвiнкy 

Пpыдyмaў пpocтyю зyciм: 

Быць пacлyxмянымi, 

Дзяўчынaк

Нe кpыўдзiць бoлeй 
Анiдзe!

Цi бyдзe ўpoк, 
Цi пepaпынaк,

– Тpымaццa вeтлiвa 

Ўвecь дзeнь! 

Кyды пaдзeўcя Вeчкaў ляcкaт? 
Дзe лiшнi ўзбyджaны шyмoк? 
Нa ўpoкy: 

– Дзякyй!..

– Кaлi лacкa!.. 

Нa ўpoкy – 

Вeтлiвacцi ўpoк. 

А нa блiжэйшым пepaпынкy
 Дa Гeнкi – 

Згoдзiццa цi нe?

 – Як змoўшчыцa, 

Пaдceлa Зiнкa: 

– Пaмый aнyчкy
Зa мянe... 

Ды aдмaxнyўcя 

Злocнa Гeнкa:

 – Сaмa пaмыeш, 

Нe пaнeнкa! 
І Зiнкa, 

Глянyўшы звыcoкy,

Спытaлa ўcё ж: 

– Зaбыў няўжo?

Ты штo кaзaў 

Нa тым ypoкy?.. 

– А ўpoк... Уpoк мiнyў yжo...

Работа над вершам.

Настаўнік.Хто галоўныя героі? Што выклікала ў вас усмешку?Як вы думаеце, што хацеў сказаць гэтым вершам аўтар? Ці здараліся з вамі ў школьным жыцці такія прыгоды? Як вы паводзіце сябе на перапынку?  Чаму ён выказаў такую важную думку ў жартоўнай форме? Чаму  навучыў гэты верш?

Настаўнік. Высмейвае людскія недахопы аўтар для таго, каб дзеці з маленства разумелі, што не падабаецца людзям і якіх рыс трэба пазбаўляцца.

САМАСТОЙНАЯ РАБОТА З КНІГАЙ
Настаўнік. 
Успомніце, у якіх вершах і казках Міколы Чарняўскага з’яўляюцца героямі жывёлы. Звярніцеся да кніг, якія вы прынеслі з сабою. Пералічыце назвы твораў і падмацуйце свае адказы выразным чытаннем урыўкаў з гэтых твораў.
(Вучні працуюць самастойна, затым праводзіцца праверка задання)

Настаўнік. Напэўна, вы звярнулі ўвагу на тое, што ў многіх вершах і апавяданнях Мікола Мікалаевіч звяртаецца да чытачоў з пытаннямі. Паспрабуем творча адказаць на некаторыя з іх. Я пачну чытаць урывак з апавядання “Незвычайны слоўнік”, а калі зраблю паўзу, вы паспрабуеце адказаць на пытанне пастаўленае аўтарам.
…Дзед Мікола, які сядзеў насупраць і падахвочваў Мікітку, раптам спытаў з усмешкай:
· А ведаеш, унучак, як называецца той, хто вельмі любіць сардэлькі?(...)

· Сардэльнік, -нечакана для дзеда, з такой жа жартаўлівай усмешкаю, адказаў Мікітка.

· А той, хто любіць бульбу? (...) – здзіўлены папярэднім адказам, зноў запытаўся дзед Мікола.

· Бульбянік.

· А той, хто любіць капусту? (...)

· Капуснік.

· А той, хто любіць чай? (...)

· Чайнік.

· А той, хто любіць піць ваду? (...)

· Воднік.

· А той, хто любіць цукеркі? (...)

· Цукернік…

Такая незвычайная гульня спадабалася абодвум…
Настаўнік. У такую гульню, як з апавядання “Незвычайны слоўнік”,  можна пагуляць дома з бацькамі.
Настаўнік.Некаторыя творы М.Чарняўскага перакладзены таксама на ўкраінскую, малдаўскую, літоўскую, кіргізскую,  грузінскую,  башкірскую і іншыя мовы. Іх з задавальненнем чытаюць дзеці ў іншых краінах свету. Перакладаў на беларускую мову і творы многіх паэтаў далёкага замежжа.
ЗНАЁМСТВА З АПАВЯДАННЕМ  “Як Мікітка сукенку з’еў”
Гаворачы пра родную мову, пісьменнік заўсёды ў сваіх творах падкрэслівае яе значнасць для беларускага народа, яе мілагучнасць і змястоўнасць.

Чытанне настаўнікам

Пpыexaў Мiкiткa дa бaбyлi Алeны ў гocцi. Пaчacтaвaлicя, тaды бaбyля i пытae:  
  – А ты, Мiкiткa, нe зaбыў бeлapycкiя cлoвы, дoбpa вeдaeш ix?  
  – Нe, нe зaбыў, – yпэўнeнa aдкaзaў yнyк, зaпixвaючы ў poт цyкepкy. – Мoжaш пpaвepыць, як я гaвapy.    

– Тaды зpoбiм тaк, – aжывiлacя бaбyля Алeнa. – Я cпaчaткy бyдy вымaўляць cлoвы пa-pycкy, a ты – пepaкaзвaць ix зa мнoю пa-бeлapycкy. Пepaклaдчыкaм бyдзeш. Дaмoвiлicя?   
 – Дaмoвiлicя, – згaдзiўcя ўнyк i зaaднo пaцiкaвiўcя:

 – А штo poбiць пepaклaдчык?  
  – Зapaз пaбaчыш caм, – яшчэ бoлeй aжывiлacя бaбyля i пaчaлa пaдшyквaць y пaмяцi cлoвы, якiя мoжнa былo б зaдaць yнyкy. 

А Мiкiткa пacyp’ёзнeў, нaвaт цyкepкy зa шчaкoю пpытpымaў. Бaбyля ж пaчaлa:   
– Клюквa. 

– Жypaвiны. 

– Лyк.    

– Цыбyля.  
– Кapтoшкa.    

– Бyльбa.    

– Сaxap.    

– Цyкap.    

– Бyмaгa.    

– Пaпepa.    

– Аиcт.    

– Бyceл…  
  Гэтaк пepaбpaлi дзяcяткi з двa cлoў.    Убaчыўшы, штo ўнyкy ўcё дaeццa лёгкa, бaбyля Алeнa пpaпaнaвaлa:    – А цяпep дaвaй нaaдвapoт зpoбiм. Бyдзeм cлoвы пepaклaдaць з бeлapycкaй мoвы нa pycкyю.    I ўжo нa пepшым cлoвe нeчaкaнa cпaтыкнyлicя.   
 – Сyкeнкa, – вымaвiлa бaбyля Алeнa, з ycмeшкaй зipнyўшы ў вoчы ўнyкy.   
 – Кaнфeнтa, – xyцeнькa пepaклaў Мiкiткa i языкoм пepaкiнyў «кaнфeнтy», як ён пa-cвoймy вымaўляў, зa дpyгyю шчaкy.   
 – Авoй! – пpытвopнa здзiвiлacя бaбyля Алeнa.

 – Няўжo ты мoжaш з’ecцi… «плaтьe»? Сyкeнкa – пa-pycкy «плaтьe»!    – Нe, бaбyля, ты жapтyeш, – пaкpыўдзiўcя Мiкiткa. 

– Я дoбpa вeдaю, штo цyкepкa – гэтa «кaнфeнтa».  
  – Дык я ж пpa cyкeнкy гaвapылa, – aж кpышкy paзгyбiлacя бaбyля Алeнa.    – А я пpa цyкepкy, – coлaдкa пpыцмoкнyў Мiкiткa. 

   Абoдвa зaдaвoлeнa paccмяялicя. Аcaблiвa paдaвaўcя Мiкiткa: пaбыў жa пepaклaдчыкaм. А штo нe дaчyў тpoшкi – з кiм тaкoгa нe бывae?

Настаўнік. Да каго прыехаў Мікітка? У што гулялі яны з бабуляй? Як называлася гэта гульня? Для чаго бабуля гэта рабіла? 
Настаўнік. Мова – найвялікшы наш здабытак. Праз яе мы асэнсоўваем усё, што бачым і чуем.  Чым больш твораў на беларускай мове мы будзем чытаць, тым больш пазнаем гісторыю нашай Радзімы. Без мовы немагчыма развіцце навукі і культуры.  Мы павінны любіць Радзіму, шанаваць яе культуру і мову, быць беражлівымі да яе вытокаў, да сваёй спадчыны.

ТВОРЧАЯ РАБОТА
Настаўнік. Я  прапаную вам самім падрыхтаваць для асабістага чытання і карыстання зборнік,  у які ўвайшлі скорагаворкі, загадкі і лічылкі М.Чарняўскага пад назвай “ Мы з сонейкам сябруем!”
Вучні атрымліваюць аркушы паперы, складваюць маленькую кніжку, размалёўваюць тытульную старонку. (Дадатак)
У час працы гучыць песня на словы М.Чарняўскага, музыку А.Чыркуна “Ласкавае сонейка”.
Настаўнік. Дома вы адгадаеце загадкі, самастойна пазнаёміцеся са скорагаворкамі і лічылкамі Міколы Мікалаевіча.

ПАДВЯДЗЕННЕ ВЫНІКАЎ

Настаўнік. Якія кнігі Мікалая Чарняўскага вы прачыталі у час падрыхтоўкі да ўрока? Якія прынеслі с сабою?

 Хто з вас заўважыў, што ў многіх творах ідзе гутарка пра Сонейка. Якія назвы кніг пра гэта гавораць?(“Сонечны кошык”, “Навечна з сонцам”, “Колькі ў сонейка сяброў!”) Нават  урок Сонейка сагравала нас сваёй усмешкай, прапанавала сваё сяброўства. Давайце разам успомнім, якія творы пісаў М.Чарняўскі і запішам іх на промнях сонейка.








ЛІСТ ПІСЬМЕННІКУ

Настаўнік. Кожны вучань атрымлівае картку ў выглядзе бланка пісьма. (дадатак)
Пакіньце свае ўраджанні ад падарожжа па творам пісьменніка, напісаўшы некалькі слоў аўтару разгледжаных на ўроку твораў – Мікалаю Мікалаевічу Чарняўскаму.

Настаўнік. Вялікі дзякуй усім за добрасумленную работу на ўроку. Жадаю вам ніколі не развітвацца з кнігай і шмат чытаць!
лічылкі,


загадкі, скорагаворкі











вершы





казкі





песні





апавяданні








Шаноўны Мікалай Мікалаевіч!





Мы (я) прачыталі шмат вашых твораў. Асабіста мне (нам) найбольш спадабалася _________________________.


На ўроку самым цікавым для мяне (нас) было _____________________________________________.


Я хачу пажадаць Вам______________________________.


З павагай Ваш чытач_________________











